
doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

fanlari doktori, professor, Samarqand davlat chet 

doktori, professor, Toshkent davlat yuridik 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. The process of preparing blind and visually impaired students for social life studying in special 
educational institutions of the “Nurli Maskan” type is analyzed. The main attention is paid to the content, forms 
and effectiveness of correctional and pedagogical work carried out in these institutions. The research studies the 
processes of students entering into social relations, adapting to independent life, and acquiring communicative 
skills, and methodological approaches and practical activities in this regard are highlighted on the basis of 
comparative analysis. Also, the scientific work substantiates the importance of correctional and pedagogical 
measures in the formation of independent thinking, personal initiative and life goals in students based on 
statistical data and observations. The results of the research serve as a scientific and practical basis for improving 
pedagogical strategies aimed at social adaptation in the special education system. 

Keywords: correctional and pedagogical work, "Nurli Maskan", blind students, visually impaired, social 
adaptation, special education, communication skills, preparation for independent life, social integration, 
adaptation. 

Annotatsiya. “Nurli maskan” tipidagi maxsus taʼlim muassasalarida tahsil olayotgan koʻzi ojiz va zaif koʻruvchi 
oʻquvchilarning ijtimoiy hayotga tayyorlanish jarayoni tahlil etiladi. Asosiy eʼtibor ushbu muassasalarda olib 
borilayotgan korreksion-pedagogik ishlarning mazmuni, shakllari va samaradorligiga qaratilgan. Tadqiqotda 
oʻquvchilarning ijtimoiy-munosabatga kirishish, mustaqil hayotga moslashish, kommunikativ koʻnikmalarni 
egallash jarayonlari oʻrganilib, bu boradagi metodik yondashuvlar va amaliy faoliyatlar taqqoslama tahlil asosida 
yoritilgan. Shuningdek, ilmiy ishda korreksion-pedagogik choralarning oʻquvchilarda mustaqil fikrlash, shaxsiy 
tashabbus va hayotiy maqsadlarni shakllantirishdagi ahamiyati statistik maʼlumotlar va kuzatuvlar asosida 
asoslab berilgan. Tadqiqot natijalari maxsus taʼlim tizimida ijtimoiy adaptatsiyaga yoʻnaltirilgan pedagogik 
strategiyalarni takomillashtirish uchun ilmiy va amaliy asos boʻlib xizmat qiladi. 

Kalit soʻzlar: korreksion-pedagogik ishlar, “Nurli maskan”, koʻzi ojiz oʻquvchilar, zaif koʻruvchilar, ijtimoiy 
moslashuv, maxsus taʼlim, kommunikativ koʻnikmalar, mustaqil hayotga tayyorlash, ijtimoiy integratsiya, 
adaptatsiya. 

Kirish. Jamiyatda har bir insonning ijtimoiy faolligi, mehnatga layoqati va mustaqil 

yashash koʻnikmalarining shakllanishi ularning taʼlim-tarbiyasi bilan bevosita bogʻliqdir. 

Ayniqsa, koʻrishida nuqsoni boʻlgan, jumladan, koʻzi ojiz va zaif koʻruvchi oʻquvchilarning 

ijtimoiy hayotga tayyorlanishi oʻziga xos yondashuvni, maxsus metodikani va korreksion-

pedagogik faoliyatni talab etadi. Bunday bolalar uchun moʻljallangan “Nurli maskan” kabi 

maxsus taʼlim muassasalari nafaqat bilim berish, balki ularning ijtimoiy hayotda faol ishtirok 

eta olishiga zamin yaratish maqsadini koʻzlaydi [1, 45-b.]. 

Bugungi kunda maxsus pedagogikaning dolzarb yoʻnalishlaridan biri — bu koʻzi ojiz va 

zaif koʻruvchi bolalarni ijtimoiy moslashuvga tayyorlash, ularning psixologik barqarorligini 

mustahkamlash, atrof-muhit bilan toʻlaqonli muloqotga kirisha olishlarini taʼminlashdan 

iboratdir. Shuning uchun “Nurli maskan” tipidagi taʼlim muassasalarida olib borilayotgan 

korreksion-pedagogik ishlarning mazmunini, ularning tashkiliy-metodik jihatlarini chuqur 

oʻrganish, mavjud tajribalarni tahlil qilish va samaradorligini baholash ilmiy-ijtimoiy 

ahamiyatga egadir. Mazkur tadqiqotda aynan ana shu yoʻnalishdagi faoliyatlarning bugungi 

holati, qoʻllanilayotgan metodlar, ularning samaradorlik darajasi va oʻquvchilarning ijtimoiy 

hayotga tayyorlanishida tutgan oʻrni aniqlanadi. Tadqiqot natijalari asosida “Nurli 

maskan”larda taʼlim olayotgan bolalar uchun yanada mukammal, amaliyotga yoʻnaltirilgan, 

ijtimoiy integratsiyani taʼminlovchi pedagogik modellarni ishlab chiqish imkoniyatlari ochiladi 

[2, 93-b.]. 

Adabiyotlar tahlili. Koʻzi ojiz va zaif koʻruvchi oʻquvchilarning ijtimoiy hayotga 

tayyorlanishi masalasi maxsus pedagogika, defektologiya, tiflopedagogika va ijtimoiy 

psixologiya fanlarining kesishgan nuqtasida yotadi. Mazkur masala boʻyicha olib borilgan ilmiy 

izlanishlar, xususan, E.S. Bugrimenkova, V.G. Petrov, L.I. Solovyova, S.N. Mironova, E.N. 

Kutepova kabi xorijiy olimlarning asarlarida korreksion pedagogika jarayonlarining mazmuni 

va metodik asoslari keng yoritilgan [1, 3, 4]. Ular ijtimoiy adaptatsiyaning psixologik-pedagogik 

omillari, kommunikativ kompetensiyani shakllantirish bosqichlari va maxsus ehtiyojli 

bolalarda mustaqil hayot koʻnikmalarini rivojlantirishga oid ilmiy asoslarni ishlab chiqqanlar. 

Oʻzbekistonda ham soʻnggi yillarda maxsus taʼlim tizimini modernizatsiya qilish, 

imkoniyati cheklangan bolalarning ijtimoiy hayotga integratsiyasini taʼminlash boʻyicha muhim 

qadamlar qoʻyilmoqda. Z.A. Xolmatova, D.E. Joʻrayev, I.T. Toshxoʻjayev, M. Nuraliyeva kabi 

pedagog-olimlarning ilmiy ishlari korreksion-pedagogik faoliyatni lokal sharoitlarda qoʻllash, 

metodik tizimlarni yaratish va baholash mexanizmlarini ishlab chiqishga qaratilgan [5, 6, 7]. 

Tahlil qilingan adabiyotlar koʻrsatadiki, korreksion-pedagogik ishlar nafaqat bilim 

berish, balki koʻrishida nuqsoni boʻlgan bolalarda shaxsiy faollik, ijtimoiy motivatsiya, hissiy 

barqarorlik va oʻz-oʻzini boshqarish singari hayotiy muhim koʻnikmalarni shakllantirishda 

asosiy vosita hisoblanadi. Shu nuqtai nazardan, “Nurli maskan” taʼlim muassasalaridagi ishlar 

bugungi pedagogik nazariya va amaliyot asosida, ammo oʻziga xos sharoit va ehtiyojlar hisobga 

olingan holda olib borilishi lozim [8]. 

Koʻplab manbalarda oʻquvchilarning ijtimoiy tayyorgarligi koʻproq nazariy 

yondashuvlarda tahlil qilinib, amaliy monitoring, metodik tajriba asosidagi natijalar yetarli 

darajada yoritilmagan [9]. Bu esa ushbu tadqiqotning dolzarbligini yanada oshiradi. Shu bois, 

mavjud ilmiy asoslar va tajribalarni jamlab, ularga tayanib “Nurli maskan” tipidagi 

muassasalarda olib borilayotgan ishlarni oʻrganish orqali ilmiy-amaliy jihatdan samarali 

tavsiyalar ishlab chiqish mumkin. 

Muhokama. Tadqiqot davomida “Nurli maskan” tipidagi taʼlim muassasalarida koʻzi ojiz 

va zaif koʻruvchi oʻquvchilarning ijtimoiy hayotga tayyorlanishiga xizmat qiluvchi korreksion-

pedagogik ishlarning amaliy holati chuqur tahlil qilindi. Muhokama jarayonida quyidagi asosiy 

jihatlar alohida eʼtiborga olindi: 

Birinchidan, korreksion-pedagogik faoliyatning asosiy maqsadi — oʻquvchining shaxs 

sifatida mustaqil yashash, mehnat qilish, muloqotga kirishish va jamiyatda oʻz oʻrnini topish 

koʻnikmalarini shakllantirishdan iboratdir [1, 2]. “Nurli maskan” muassasalarida bu boradagi 

ishlar tizimli amalga oshirilayotgan boʻlsa-da, mavjud pedagogik yondashuvlar ayrim hollarda 

umumiy andozalarga tayanadi, shaxsga yoʻnaltirilgan individual yondashuv yetarli darajada 

chuqurlashtirilmagan [3]. 

Ikkinchidan, oʻquvchilarning ijtimoiy hayotga tayyorlanishida kommunikativ 

kompetensiyaning oʻrni beqiyosdir. Tadqiqot natijalari shuni koʻrsatadiki, bu kompetensiya 

faqat dars jarayonida emas, balki ijtimoiy-maishiy hayotga moslashtirilgan maxsus 

mashgʻulotlar, rolli oʻyinlar, hayotiy vaziyatlarni modellashtirish orqali shakllantirilganda 

yuqori natijaga erishiladi [4]. Koʻpgina “Nurli maskan” muassasalarida bunday faoliyatlar 

mavjud boʻlsa-da, ularning muntazamligi va metodik asoslanganligi turlicha [5]. 

Uchinchidan, pedagog va tiflopedagoglar tomonidan olib borilayotgan tarbiyaviy ishlar 

samaradorligi bevosita ularning malakasiga, psixologik tayyorgarligiga va innovatsion 

metodlardan foydalana olish qobiliyatiga bogʻliq [6]. Tadqiqotda ishtirok etgan ayrim 

muassasalarda bu jihat yuqori darajada yoʻlga qoʻyilgan boʻlsa-da, ayrim hollarda esa anʼanaviy 

uslublar hukmronligi kuzatildi. 

Toʻrtinchidan, ota-onalar bilan olib borilayotgan hamkorlik darajasi ham ijtimoiy 

tayyorlov sifatiga taʼsir etuvchi muhim omildir. Tadqiqot shuni koʻrsatadiki, koʻzi ojiz va zaif 

koʻruvchi bolalarning ijtimoiy hayotga tayyorlanishida oilaviy qoʻllab-quvvatlash darajasi 

yuqori boʻlgan taqdirda, ularning adaptatsiyasi va shaxsiy oʻsishi tezroq kechadi [7]. Afsuski, 

ayrim muassasalarda ota-onalar bilan ishlash faqat maʼlumot yetkazish bilan cheklanib, amaliy 

ishtirok deyarli kuzatilmaydi. 

Yakuniy muhokama sifatida aytish mumkinki, “Nurli maskan” tipidagi muassasalarda 

olib borilayotgan korreksion-pedagogik ishlar ijobiy natija bermoqda, biroq ularni yanada 

tizimlashtirish, shaxsga yoʻnaltirilgan yondashuvni kuchaytirish, innovatsion usullarni tatbiq 

qilish va oilaviy hamkorlikni mustahkamlash orqali ijtimoiy tayyorlov sifatini yanada oshirish 

mumkin. Mazkur yoʻnalishdagi faoliyatlar jamiyatda inklyuziv madaniyatni rivojlantirish va 

imkoniyati cheklangan oʻquvchilarni toʻlaqonli fuqarolik hayotiga tayyorlashda hal qiluvchi 

oʻrin tutadi [8, 9]. 

Natijalar. Oʻtkazilgan tadqiqot va tahlillar asosida “Nurli maskan” tipidagi maxsus taʼlim 

muassasalarida koʻzi ojiz va zaif koʻruvchi oʻquvchilarning ijtimoiy hayotga tayyorlanishiga 

qaratilgan korreksion-pedagogik ishlar quyidagi muhim natijalarni koʻrsatdi: 

Korreksion-pedagogik ishlarning tizimliligi – Aksariyat muassasalarda oʻquvchilarning 

shaxsiy rivojlanishi, ijtimoiy moslashuvi, kommunikativ va amaliy koʻnikmalarini 

rivojlantirishga yoʻnaltirilgan mashgʻulotlar muntazam olib borilmoqda. Bu esa oʻquvchilarda 

jamiyatga integratsiyalashish ehtiyojini uygʻotmoqda. 

Metodik yondashuvlarning xilma-xilligi – Darsdan tashqari faoliyatlarda rolli oʻyinlar, 

hayotiy vaziyatlarni modellashtirish, sensorli va taktil mashqlar, ovozli muhitga moslashish 

boʻyicha mashgʻulotlar qoʻllanilib, ijtimoiy-hayotiy tajriba orttirishga xizmat qilmoqda. 

Oʻquvchilarda ijtimoiy faollikning oshgani – Korreksion ishlarga muntazam jalb etilgan 

oʻquvchilar mustaqil fikrlashga, muomala qilishga, muammoli vaziyatlarda toʻgʻri qaror qabul 

qilishga moyillik koʻrsatayotgani kuzatildi. Bu esa ularning shaxs sifatida shakllanishiga ijobiy 

taʼsir koʻrsatmoqda. 

Kadrlar salohiyati va metodik tayyorgarlikning ahamiyati – Malakali tiflopedagoglar va 

psixologlarning faol ishtiroki mavjud muassasalarda oʻquvchilar ijtimoiy faoliyatga tezroq 

moslashayotgani aniqlandi. Bu esa kadrlar malakasining asosiy omillardan biri ekanligini 

tasdiqlaydi. 

Oila-maktab hamkorligining kuchsizligi ayrim hollarda toʻsiq boʻlmoqda – Ota-onalar 

bilan yetarlicha ishlanmagan hollarda oʻquvchilarning ijtimoiy tayyorgarligi sust kechayotgani, 

oʻziga ishonch pastligi va tashabbuskorlik darajasi cheklangani qayd etildi. 

Monitoring va baholash mexanizmlarining takomillashuvga muhtojligi – Korreksion-

pedagogik ishlarning natijadorligini aniqlashda yagona, aniq mezonlar va diagnostik 

vositalarning yetarli emasligi samaradorlikni baholashda subyektiv yondashuvlarga olib 

kelmoqda. 

Umuman olganda, “Nurli maskan” taʼlim muassasalarida olib borilayotgan korreksion-

pedagogik ishlar ijobiy dinamikaga ega boʻlib, ijtimoiy tayyorlov sifatini oshirishga xizmat 

qilmoqda. Biroq bu yoʻnalishda tizimlashtirish, zamonaviy texnologiyalarni tatbiq etish va 

monitoring mexanizmlarini takomillashtirish orqali faoliyat samaradorligini yanada oshirish 

mumkin. 

Xulosa. “Nurli maskan” tipidagi maxsus taʼlim muassasalarida koʻzi ojiz va zaif koʻruvchi 

oʻquvchilarning ijtimoiy hayotga tayyorlanishini taʼminlovchi korreksion-pedagogik ishlarning 

oʻrganilishi asosida quyidagi asosiy xulosalar chiqarildi: 

Korreksion-pedagogik ishlar ijtimoiy tayyorlovning negizi sifatida — Oʻquvchilarda 

mustaqillik, tashabbuskorlik, muloqotga kirishish va shaxsiy masʼuliyat kabi ijtimoiy 

koʻnikmalar aynan tizimli va maqsadli korreksion faoliyat orqali shakllanadi. Bu faoliyat 

ijtimoiy moslashuv va jamiyatga integratsiyalashuvda hal qiluvchi omil hisoblanadi. 

Amaliyotga yoʻnaltirilgan metodikalar yuqori samaradorlik koʻrsatmoqda — Ijtimoiy 

rollar, hayotiy vaziyatlar modellashtirilgan mashgʻulotlar, koʻzi ojiz bolalarga moslashtirilgan 

didaktik oʻyinlar orqali oʻquvchilarning real hayotga tayyorgarligi kuchaymoqda. 

Oʻqituvchi va tiflopedagoglarning professional tayyorgarligi hal qiluvchi omildir — 

Malakali mutaxassislar mavjud boʻlgan muassasalarda oʻquvchilarning shaxsiy oʻsishi va 

ijtimoiy faolligi yuqori darajada kuzatildi. Bu esa pedagog kadrlar malakasini oshirishni 

strategik vazifa sifatida belgilaydi. 

Ota-onalar bilan samarali hamkorlik zarur — Oila va maktab oʻrtasidagi muntazam 

hamkorlik bolalarda ijtimoiy faollik, oʻziga ishonch va emotsional barqarorlikni kuchaytiradi. 

Shu bois, korreksion-pedagogik jarayonda ota-onalarni faol ishtirok etishga yoʻnaltirish kerak. 

Monitoring tizimlari va diagnostika vositalarini takomillashtirish lozim — Korreksion 

faoliyat natijadorligini baholashda yagona va aniq mezonlarning mavjud emasligi amaliy ishlar 

samaradorligini toʻliq ochib bera olmayapti. Shu sababli diagnostika metodlarini ishlab chiqish 

va joriy etish dolzarbdir. 

Muassasalarda innovatsion yondashuvlar yetarli emas — Texnologik vositalar, 

multimodal oʻquv materiallari va moslashtirilgan raqamli resurslar yetarli darajada joriy 

etilmagani zamonaviy taʼlim standartlariga toʻliq javob bermaydi. Bu yoʻnalishda 

modernizatsiya ishlari jadallashtirilishi lozim. 

Xulosa tariqasida aytish mumkinki, “Nurli maskan” taʼlim muassasalarida olib 

borilayotgan korreksion-pedagogik ishlar orqali koʻrishida nuqsoni boʻlgan oʻquvchilarning 

ijtimoiy hayotga moslashuvi uchun zarur poydevor yaratilmoqda. Biroq bu faoliyatni ilmiy 

asoslangan, tizimli va innovatsion yoʻnalishda yanada boyitish orqali mazkur taʼlim tizimining 

real natijadorligini oshirish mumkin. 

